
Mesta rennsli í Ölfusá síðan 2013
Rennsli í Ölfusá hefur verið 

með mesta magni í janúar. 
Það náði hámarki við Selfoss 
þegar rennsli mældist um 1400 
m/3 15. janúar.

 Vatn flæddi upp yfir bakka 
sína neðan við Lækjahverfi. 
ENsu greindi frá því. Ísstífla 

myndaðist í ánni frá Flugunesi 
og niður fyrir Ferjunes. Vatn 
flæddi yfir veginn að Kotferju 
og einnig yfir veginn að Arnar-
bæli, neðan við Auðsholtshjá-
legu. Miklir vatnavextir voru á 
austurbakka árinnar á þessum 
slóðum. Vatn tók að hækka 

skarp og rann yfir veginn, tún 
og engjar. Ölfusforir voru eins 
og hafsjór yfir að líta.

 Þetta er mesta rennsli sem 
mælst hefur síðan 2013 þegar 
hámarksrennsli náði rétt um 
1430 m3/s við Selfoss.

Ljósmynd: ENsu.

Stjórn SASS (Sambands 
sunnlenskra sveitarfélaga) 

og Bjarni Guðmundsson fram-
kvæmdastjóri hafa komist að 
samkomulagi um starfslok hans 
hjá samtökunum. Bjarni, sem 
hefur verið framkvæmdastjóri 
SASS í tíu ár, hefur þegar látið 
af störfum.

„Ég er þakklátur fyrir að hafa 
fengið tækifæri til að byggja upp 
samtök sveitarfélaga á Suður-
landi sem sinna mikilvægu 
hlutverki í byggðaþróun. Ég er 

stoltur af þeim árangri sem sam-
tökin hafa náð í þessum grósku- 
og kraftmikla landshluta. Fram-
tíðin er svo sannarlega björt 
fyrir Sunnlendinga og tækifærin 
fjölbreytileg í atvinnumálum, 
listum og menningu,“ segir 
Bjarni. „Góður árangur við að 
gæta hagsmuna sveitarfélaga 
og íbúa Suðurlands, sem hefur 
stuðlað að jákvæðri byggða-
þróun, hefði ekki náðst nema 
með samhentu átaki allra. Ég 
þakka starfsfólki og stjórnar-

mönnum SASS, kjörnum full-
trúum í sveitarstjórnum, íbúum 
og forráðamönnum fyrirtækja 
fyrir samstarfið á liðnum árum.“

„Stjórn SASS þakkar Bjarna 
Guðmundssyni fyrir fram-
lag hans við að styrkja stoðir 
atvinnu- og mannlífs á Suður-
landi og óskar honum velfarn-
aðar í því sem hann tekur sér 
fyrir hendur,“ segir Anton Kári 
Halldórsson, stjórnarformaður 
SASS.

Bjarni Guðmundsson lætur af störfum hjá SASS

Livefood er fyrirtæki sem 
hjónin Fjóla Einarsdóttir 

og Erlendur Eiríksson stofnuðu 
árið 2019 ásamt hjónunum Ing-
ólfi Þór Tómassyni og Ernu Rán 
Arndísardóttur. Fyrirtækið er 
eina grænkeraostagerðin á Ís-
landi. Það leggur áherslu á sjálf-
bærni og allar vélar sem notaðar 
eru við framleiðslu eru keyptar 
notaðar. Fjóla settist niður með 
blaðamanni og fór yfir fyrir-
tækið og ferlið við stofnun þess.

Sjá sjálf um alla framleiðslu
Livefood sérhæfir sig í græn-
keraostagerð og fer framleiðslan 
fram í Hveragerði. Ostarnir bera 
nafnið Ástar sem Fjóla segir 
vera skrípaleikur að orðum. Eins 
og er er fyrirtækið ekki með 
launaða starfsmenn þar sem þau 
hafa ekki fengið styrk til þess að 
koma þeim almennilega af stað. 
Hjónin sjá sjálf um allt tengt 
framleiðslunni. Erlendur, eða 
Elli eins og hann er kallaður, og 
Ingólfur sjá um að búa til ástana 
og Fjóla og Erna sjá oft um inn-
pökkun með þeim. Þau hafa líka 
fengið aðstoð frá ýmsum að-
ilum. Börnin hjálpa stundum til 
og fyrir jólin fengu þau stráka úr 
U20 landsliðinu í körfubolta til 
að hjálpa sér að pakka. Annars 
er Elli búinn að vinna alla daga 
launalaust við ostagerðina síðan 
2022.

Gerðist vegan á einni nóttu
Hugmyndin að fyrirtækinu kom 
þegar Elli ákvað að gerast græn-
keri árið 2018. „Hann vann þá 
á Skyrgerðinni sem yfirkokkur. 

Það var steikhús þá. Það var ver-
ið að grilla kótelettur alla daga 
og hann var bara orðinn spik-
feitur og sagði: „Þetta gengur 
ekki, ég verð að gera eitthvað. 
Heyrðu, ég ætla bara að gerast 
vegan.“ Hann gerðist vegan 
á einni nóttu 2018 og það var 
ekkert mál fyrir hann, nema ost-
arnir,“ segir Fjóla. Hann sagði 
erlenda innflutta veganosta 
bragðast eins og pappír og 
sagðist örugglega geta búið til 
betri osta sjálfur. „Svo fer hann 
að leita að námskeiðum og fer 
á ostagerðarnámskeið í Berlín 
og er búinn að fara á röð nám-
skeiða víðsvegar um heiminn 
eftir það,“ segir Fjóla.

„Svo kom hann heim og 
sagði: „Ég fór á námskeið til 
þess að búa til osta handa mér 
en mig langar til að Ísland og 
allur heimurinn fái osta sem 
ég bý til.“ Við sóttum þá um í 
Uppbyggingarsjóð Suðurlands 
í hans nafni og fengum styrk. 
Það byrjaði í rauninni allt með 
því. Elli hafði þá ráðrúm til þess 
að þróa og byrja að hugsa. Svo 
var hann kominn aðeins lengra 
og vildi fara með þetta alla leið, 
finna húsnæði og svona. Svo 
fórum við í Klak-hraðalinn Star-
tup Orkídea og þau eru búin að 
standa alveg við bakið á okkur 
síðan. Það var 2021.“

Mistök ofan á 
mistök ofan á mistök
Þau völdu húsnæðið sem þau 
eru í til þess að geta nýtt hvera-
gufuna þar sem húsið er á jarð-
varmasvæði. Svo tók við mikið 

hark að sögn Fjólu. „Þetta var 
bifvélaverkstæði eða eitthvað 
álíka. Við þurftum að epoxa allt 
gólfið, mála alla veggina, setja 
þriggja fasa rafmagn, tengja inn 
nýjar greinar og pípuleggja og 
ég veit ekki hvað við þurftum 
ekki að gera. Það tók eitt og 
hálft ár eða meira.“ Það er ekki 
fyrr en 2022, í október, sem þau 
fengu leyfi frá Heilbrigðiseftir-
liti Suðurlands fyrir grænkera-
ostagerð.

„Þegar við erum komin 
með leyfið byrjum við alvöru 
þróunarvinnu. Í svona þróunar-
vinnu eru mistök ofan á mis-
tök ofan á mistök. Við höldum 
áfram þangað til að við náum 
réttri samsetningu. Það þarf 
að fara saman bragð og áferð. 
Þú þarft að upplifa að þetta sé 
ostur, ekki bara að þetta sé gott 
á bragðið,“ segir Fjóla og nefnir 
að grunnhráefnið sem þau noti í 
ástana sé kartöflusterkja.

Fyrstu ástarnir sem þau 
gerðu voru kryddástar. „Við 
eigum átta tegundir af kryddást-
unum og það er einfalt að gera 
nýja tegund þegar grunnurinn 
er góður. Það er sami grunnur 
og svo er mismunandi hvað er 
í hverjum.“ Þau eru einnig með 
pizzaost, rjómaost, brauðost og 
Vetaást sem líkist Fetaosti. Fjóla 
segir að eitt það erfiðasta við 
veganost sé bræðanleikinn en 
að þeim hafi tekist vel að þróa 
ástana þannig að þeir bráðni vel.

Nýjasta varan þeirra er 
Veddar Cheddar sem er brauð-
sostur til að sneiða og leggja 
þau áherslu á að varan sé lífræn. 
„Liturinn er úr papriku og ís-
lenskum gulrótum. Elli blandar 
litarefnin náttúrulega. Hjá okkur 
má ekki vera allt stútfullt af ein-
hverjum e-efnum.“

Fara vonandi í 
Hagkaup fljótlega
Grænkeraostarnir eru komnir 
um allt land í gegnum Garra. 
Svo eru þeir í nokkrum vel 
völdum litlum búðum.

„Við erum í Made in Iceland 
á Selfossi, Sólskinsbúðinni á 
Flúðum, Völlum í Svarfaðardal 
og Nándinni í Hafnarfirði þar 
sem við höfum verið að selja 
allar tegundir og svo erum við 
á mörkuðum að selja. Við erum 
líka með netverslun og seljum til 

Eina grænkeraostagerðin á Íslandi í Hveragerði

einstaklinga þaðan,“ segir Fjóla.
Hún segir að stóru búðirnar 

séu allar að bíða eftir þeim.
„Þau eru að bíða eftir því 

að við höfum framleiðslu-
getuna. Hagar eru búin að bíða 
eftir okkur í tvö til þrjú ár. Við 
fengum styrk frá þeim sem heitir 
Uppsprettan og vorum ein af 
fyrstu teymunum sem fengum 
hann. Við erum með samning 
við þau um að fá aðstoð við að 
koma þessu í búðirnar þeirra en 
við höfum ekki haft framleiðslu-
getuna. Við stefnum þó að því 
að ástarnir fari fljótlega í sölu í 
Hagkaup.“

Ástæðan fyrir því að fyrir-
tækið hóf að selja ástana til 
Garra er að einingarnar eru 
stærri og vinnan einfaldari við 
pökkun.

„Pizzaosturinn er í kílóapok-
um og við mokum honum í poka 
og í kassa og til Garra. Fyrir-
tækin kaupa svo frá þeim. Það 
er auðveldara þegar við erum 
með svona fáar hendur að gera 
í stóru magni en í litlu magni 
er erfiðara. Við látum hreina 
kremostinn til þeirra í 2 kg um-
búðum. Það tekur mun lengri 
tíma að pakka og merkja litlu 
einingarnar,“ segir Fjóla.

Treysta vörunni á 
alheimsmarkaði
Fjóla segir að varan sem þau eru 
með sé algjört gull. Hún nefnir 
að hún sé rosalega góð og mjög 
vinsæl.

„Við sjáum það bara í gegn-
um þessa miklu sölu sem við 
erum að selja í gegnum Garra. 
Við erum að fara með það mikið 
af ostum þar og komin með það 
marga aðila sem eru að kaupa 

þaðan. Við erum komin um allt 
Ísland og svo förum við á smá-
sölumarkaðinn, byrjum bara í 
litlum búðum.“

Hún segir að það sé í vinnslu 
að tryggja nóg fjármagn til þess 
að stækka fyrirtækið og fram-
leiðslugetuna.

„Þá náum við að fara í alla 
smásölu hérna á Íslandi. Þegar 
við erum komin þangað þá 
náum við líka að stækka hraðar 
og byrja þá að koma okkur í 
Norðurlöndin. Við höfum leyft 
fólki frá Belgíu, Ástralíu og 
Bretlandi að smakka vörurnar 
okkar. Þau komu í heimsókn til 
okkar, þar með talið veganosta-
gerð í Belgíu, og voru rosalega 
hrifin. Þetta er það góð vara að 
við treystum henni á alheims-
markaði og frá upphafi vorum 
við búin að ákveða það.“

Stefna á mygluostagerð
Að mati Fjólu eru þau komin á 
það stig núna að geta óskað eftir 
miklu fjármagni af því varan sé 
tilbúin. „Togarinn er kominn að 
landi og við erum bara að henda 
landfestunum.“

Að lokum segir Fjóla að 
þau ætli að halda áfram að þróa 
vörur.

„Við eigum eftir mygluost-
ana, blámyglu- og hvítmyglu-
ostana. Við erum ekki búin að 
þróa þá og það tekur um sex vik-
ur að gera hvern. Þá þurfum við 
að hafa eitthvað rými sem þeir 
geta myglað í þar sem myglan er 
stöðug. Þegar maður er að selja 
mygluosta þurfa þeir alltaf að 
vera eins. Það er á döfinni hjá 
Livefood að það komi myglu-
ostar en ekki alveg strax.“

EHJ

Íslenska ánægjuvogin mælir og verðlaunar þau fyrirtæki 
sem skara fram úr í ánægju á sínum markaði

Gáta vikunnar
Ég trúi þessum orðum illa,

einn í plús mun barnið stilla,

móðir allra manna er,

mæring engin klæði ber. ?? ??Svar við gátu í blaði 2785: GRÍMA

3. Haustföl

4. (G)ríma

Vísnagátur-höf:
Páll Jónasson

Útg. Bókaútgáfan HÓLAR

Ég ætla að skora norska vin minn hann Tor Steinsson Sorknes til 
að koma með eitthvað girnilegt í næstu viku.

Eiríkur Arnarson er matgæð-
ingur vikunnar.

Ég þakka Sigga fyrir þessa 
áskorun, það er óhætt að segja 
að draumur hafi ræðst að fá 
að deila uppskrift með ykkur 
Sunnlendingum.

Mér finnst janúar vera 
svona ekta pottréttamánuður 
og þess vegna ætla ég að koma 
með appelsínulambapottrétt.

800 g lambagúllas
2 appelsínur
Börkur af ½ appelsínu
Dass af engifer rifið niður
1 stór laukur, saxaður
3 hvítlauksrif, söxuð
1 tsk. paprikukrydd
2 tsk. oreganó
3 tsk gróft salt og 1 tsk grófur 

pipar, eða eftir smekk
400 ml rjómi
Ein væn tsk. af hindberjasultu 

eða öðru svipuðu

Blandið saman kjötinu, safa 
úr 2 appelsínum, appelsínu-

Sunnlenski
matgæðingurinn
Sunnlenski
matgæðingurinn

berki og engiferi. Látið standa 
í svona 30 mín.

Steikið laukinn og hvítlauk-
inn á lágum hita upp úr smjöri 
þar til laukurinn verður mjúkur 
og gylltur. Bætið svo kjötinu 
út í með appelsínusafanum og 
kryddið.

Sjóðið þetta niður þar til 
safinn er farinn að þykkna og 
bætið þá rjómanum út í. Svo 
má þetta bara malla í lágmarki 
25 mín. en því lengur því betra. 
Bætið svo sultunni út í.

Borið fram með hrísgrjón-
um og naanbrauði.

Matgæðingar eru beðnir að senda á dfs@dfs.is
uppskrift ásamt mynd af sér eigi síðar en á sunnudegi.

Appelsínulambapottréttur

Oddvitar Skeiða- og Gnúp-
verjahrepps og Rangárþings 

ytra segja engar forsendur fyrir 
því að hægja á eða seinka þeim 
undirbúningsframkvæmdum 
Hvammsvirkjunar sem komnar 

á þessu ári.
Héraðsdómur Reykjavíkur 

ógilti virkjunarleyfi Landsvirkj-
unar vegna Hvammsvirkjunar í 
síðustu viku.

Eggert Valur Guðmundsson, 
oddviti Rangárþings ytra og 
Haraldur Þór Jónsson, oddviti 
Skeiða- og Gnúpverjahrepps, 
sendu frá sér fréttatilkynningu 
þar sem fram kemur að í ljósi 
þess að engar framkvæmdir séu 
fyrirhugaðar á árinu 2025 í árfar-
vegi Þjórsár sé nægur tími fyrir 
umhverfis-, orku- og loftslags-
ráðherra að leggja fram boðaðar 
breytingar á lögum um vatnamál 
á komandi þingi. Alþingi geti þá 
sömuleiðis tryggt það að heimilt 
sé að byggja virkjanir sem eru 
samþykktar í nýtingarflokki 
rammaáætlunar.

„Skeiða- og Gnúpverjahrepp-
ur og Rangárþing ytra veittu 
framkvæmdaleyfi til byggingar 
Hvammsvirkjunar í október 

2024. Framkvæmdaleyfið er í 
fullu gildi og í því voru ítarleg 
skilyrði sett fyrir framkvæmd-
inni,“ segir í tilkynningunni.

Landsvirkjun muni þurfa 
að uppfylla fjölmörg skilyrði 
sem koma fram í greinagerð 
sem liggur til grundvallar fram-
kvæmdaleyfinu áður en heimild 
er veitt til þess að hefja fram-
kvæmdir í árfarvegi Þjórsár og 
breyta vatnshlotinu.

„Engar framkvæmdir eru 
fyrirhugaðar í árfarvegi Þjórsár 
á árinu 2025 og því engar fram-
kvæmdir fyrirhugaðar á þessu 
ári sem hafa áhrif á vatnshlot 
Þjórsár,“ segja Haraldur og Egg-
ert.

Segja engar forsendur fyrir 
því að seinka framkvæmdum 

við Hvammsvirkjun
Rangárþing eystra hefur ráð-

ið Magnús Þór Einarsson í 
-

stjóra sveitarfélagsins. Magnús 
Þór er fæddur og uppalinn á 
Hvolsvelli og kemur með sér 
ríka reynslu.

Magnús Þór hefur meistara-
gráðu í landgræðslufræðum frá 
Landbúnaðarháskóla Íslands 
og hefur hann á undanförnum 
árum unnið að fjölbreyttum 
verkefnum tengdum endur-
heimt lands og gróðurs. Hann 
hefur starfað sem verkefna-
stjóri hjá Landi og skógi sem 
verkefnastjóri endurheimtar-
verkefna.

„Við erum mjög ánægð 
með að fá Magnús Þór til liðs 
við okkur,“ segir Þóra Björg 
Ragnarsdóttir skipulags- og 
byggingarfulltrúi. „Hann kem-

ur með sér mikla þekkingu og 
reynslu sem mun nýtast okkur 
vel í að viðhalda og þróa fal-
legt og lifandi umhverfi í 
Rangárþingi eystra.“

Í fréttatilkynningu segir 
Magnús Þór að hann hlakki til 
að taka að sér þetta krefjandi 
og skapandi starf. „Rangárþing 
eystra er einstakt sveitarfélag 
með mikla náttúrufegurð. Ég 
hlakka til að vinna með sam-
félaginu að því að tryggja að 
þessi fegurð varðveitist.“

Magnús Þór er giftur Björk, 
sem starfar sem verkefnastjóri 
hjá Fræðsluneti Suðurlands. 
Þau eiga tvö börn.

Magnús Þór nýr umhverfis- og
garðyrkjustjóri Rangárþings eystra

Eva María Baldursdóttir, 
Umf. Selfossi, var með 

glæsilega opnun í hástökki um 

-
burðum. Hún bætti besta árang-
ur sinn um 2 cm og setti HSK-

árangur hennar er besti árangur 
ársins í hástökki og fjórði besti 
árangur í hástökki kvenna frá 

móti í Bandaríkjunum sem heitir 
PSU Challenge og er á vegum 
Penn State. Eva María hefur 
verið að glíma við meiðsli í dá-
góðan tíma og þessi árangur því 
virkilega eftirtektarverður. Hún 

í Bandaríkjunum og verður 
spennandi að fylgjast með henni 
á innanhússtímabilinu.

Atli Þór til liðs við Víking

Fjórði besti árangur í hástökki frá upphafi

Hvergerðingurinn Atli Þór Jónasson 
hefur skrifað undir samning hjá 

Knattspyrnufélagi Víkings í Reykjavík. 
Hann fer þangað frá HK þar sem hann 
spilaði stórt hlutverk á síðasta tímabili í 
Bestu deildinni. Hann ólst upp hjá Hamri 
í Hveragerði og spilaði þar marga leiki 

Víkingur hefur verið eitt af betri lið-
um efstu deildar síðustu ár. Þeir urðu Ís-
landsmeistarar árin 2021 og 2023 ásamt 
því að hafa nokkrum sinnum orðið bik-
armeistarar. Þeir voru í öðru sæti í Bestu 
deild karla 2024 og komust í úrslit bikar-
keppninnar. Þeir hafa einnig náð góðum 
árangri í Evrópu, þar sem þeir komust í 
deildarkeppni Sambandsdeildar Evrópu.

Leitum að 
reyndum rafvirkja
á starfsstöð okkar í 
Vestmannaeyjum

Frekari upplýsingar á 
hsveitur.is/storf

Við færum fólki 
birtu, yl og vatn

hsveitur.is

Mikið er um að vera þessa 
dagana í undirskriftum 

þjónustusamninga í Sveitar-
félaginu Árborg. Sveitarfélagið 
og Umf. Stokkseyri skrifuðu á 
dögunum undir endurnýjun á 
þjónustusamningi sínum.

Það voru Bragi Bjarnason 
bæjarstjóri Árborgar og Ingi Þór 
Jónsson formaður Umf. Stokks-
eyri sem skrifuðu undir samn-
inginn sem gildir út árið 2025.

Ungmennafélagið fær 
greiddan styrk til reksturs þess 
auk þess sem félagið tekur að 
sér hin ýmsu verkefni. Má þar 
nefna rekstur íþróttahússins á 
Stokkseyri auk umsjónar með 
knattspyrnuvöllunum á Eyrar-
bakka og Stokkseyri. Þá sér fé-
lagið áfram um Bryggjuhátíðina 

og ýmis verkefni í kringum jól 
og áramót.

Sveitarfélagið gerði einn-
ig nýjan þjónustusamning við 
Hestamannafélagið Sleipni á 
dögunum. Bragi Bjarnason og 
Berglind Sveinsdóttir formaður 
Sleipnis skrifuðu undir samn-
inginn sem gildir út árið 2025.

Um er að ræða þjónustu-
samning sem felur í sér styrk til 
reksturs félagsins og framlags til 
barna- og unglingastarfs. Einnig 
var gerður samningur um stuðn-
ing til reksturs félagshesthúss 
til næstu þriggja ára. Með verk-
efninu er börnum og unglingum 
sem eru að stíga sín fyrstu skref 
í hestaíþróttum gefinn kostur á 
að fá aðgang að hesti og aðstöðu 
og þau studd áfram í starfinu.

Árborg endurnýjar 
þjónustusamningaPílunefnd ungmennafélags-

ins Heklu hélt nýlega mót í 
íþróttahúsinu á Hellu. Viktor Ei-
ríksson sigraði mótið og Krist-
inn Sigurlaugsson sigraði svo-
kallaðan forsetabikar.

Þetta er annað mót nefndar-
innar sem var formlega stofnuð 
á síðasta aðalfundi umf. Heklu, 
haustið 2024. Æfingar hópsins 
hófust þó mun fyrr eða í mars 
2022. Sindri Snær Bjarnason, 
formaður nefndarinnar, segir 
að þá hafi þetta verið 6 manna 
hópur sem hefur farið ört stækk-
andi. Hann tekur einnig fram að 
undanfarið hafi píla verið í boði 
sem valgrein hjá Grunnskól-
anum á Hellu og hafi hún verið 
eftirsóttasta valgreinin síðustu 
misseri.

Áhuginn er augljóslega mik-
ill og fer vaxandi. Æft er tvisvar 
í viku og iðkendahópurinn 

Píla vinsæl í Rangárþingi ytra
stækkar sífellt. Á fyrsta mótinu 
tóku 13 þátt en í þetta skiptið 
mættu 26 til leiks svo ljóst er að 
pílan er í sókn.

Æft er á þriðjudögum og 
fimmtudögum frá kl. 20–22 í 

kjallara íþróttahússins á Hellu 
og hvetur Sindri öll áhugasöm 
til að mæta og kasta með þeim.

Píla hentar fólki á öllum aldri 
og ekki þarf neina reynslu til að 
byrja.

Ungmennafélag Selfoss 
stendur fyrir stofnfundi 

píludeildar félagsins fimmtu-
daginn 23. janúar næstkom-
andi. Fundurinn verður kl. 
20:00 í félagsheimilinu Tíbrá 
að Engjavegi 50 á Selfossi. Píla 
hefur notið mikilla vinsælda á 
síðustu árum og þeim fjölgar sí-
fellt sem hafa áhuga á að stunda 
hana.

Umf. Selfoss stofnar píludeild
Dagskrá fundarins:
• Stofnun píludeildar Umf. 

Selfoss.
• Kosning stjórnar skv. 13. 

grein laga Umf. Selfoss.
• Önnur mál og umræður um 

starf og hlutverk deildar-
innar.

Öll eru velkomin á fundinn.

Hafðu samband
og fáðu tilboð í

auglýsingar í blaðið

Sími 482 1944
auglysingar@dfs.is

ÞJÓNUSTA

Hjá MaddýHjá Maddý ehf. ehf.
Eyravegi 27 - 800 SelfossEyravegi 27 - 800 Selfoss

s. 482 3454 - maddy@maddy.iss. 482 3454 - maddy@maddy.is

Bókhald - ráðgjöfBókhald - ráðgjöf
skattskilskattskil

Þjónusta við Þjónusta við 
einstaklinga og einstaklinga og 

fyrirtækifyrirtæki
Persónuleg þjónustaPersónuleg þjónusta

Ráð í rekstri!Ráð í rekstri !

Austurvegur 6 - 800 Selfoss
Sími 482 3755 - kjarna@centrum.is

Bókhald • Framtöl • Skattskil
Launavinnslur • Ráðgjöf o.fl.

FUNDIR

Al-Anon Selfossi
Al-Anon fundir á aðfangadag

og gamlársdagl kl. 12:00, 
Hrísholti 8. Nýliðafundir falla 

niður en nýliðar eru velkomnir
á Al-Anon fund.

AA
Mán. kl. 20:30 - AA fundur

Þrið. kl. 19 - AA konufundur
Mið. kl. 19:30 - AA fundur

Fim. kl. 20 - AA karlafundur
Fös. kl. 20:30 - AA fundur

Lau. kl. 21 - AA opinn fundur
Sun. kl. 11 og 21 - AA fundur

AA Hrísholti 8, Selfossi.
Nánari upplýsingar á aa.is.

Polskie mitingi
Polskie mitingi aa grupa krokus. 
Poniedzialek i czwartek i sobota 
godzina 19:00. Hrísholt 8 - 800 
Selfoss.

CoDA
Bataleið frá meðvirkni

Fundir alla laugardaga kl. 10:30.
Hrísholti 8, Selfossi.

Nánari upplýsingar á coda.is.

Leiðin út á þjóðveg
Fundir í Rauðakrosshúsinu, 

Mánamörk 1, Hveragerði, neðri 
hæð, miðvikudaga kl. 19:30.

OA
Áttu erfitt með að hætta að 
borða? OA 12 spora fundir 
Overeaters anonymous alla 
þriðjudaga kl. 19 Hrísholti 8.

AA Sporgöngufólk f. alla
Bókasafn

Hafnarberg 1 - 815 Þorlákshöfn
Klukkan 11-12 sunnudag.

AA opin fundur f. alla
Kirkjan kjallari 

Skálholtsbraut - 815 Þorlákshöfn
Klukkan 20:00 fimmtudag.

CoDA-fundur / Meðvirkni
Bókasafn Ölfuss, Hafnarbergi 1, 

Þorlákshöfn
Miðvikudaga kl. 19:30.

OPNUNARTÍMAR
Mán. kl. 11-14

Opið hús
Þriðjud. kl. 14-16

Unga fólkið 18 til 45 ára
Miðvikudaga kl. 11-14

Opið hús
Fimmtudaga kl. 11-14

Upprekjur
Föstudaga kl. 11-14

Opið hús
Hægt er að panta viðtöl í 
annan tíma ef þessir tíma 

henta ekki. 
Allir viðburðir auglýstir á 
Facebook-síðu Brosins.

Sími 482 1022 / 788 0300

KIRKJA

Daglegar ferðir
SELFOSS - REYKJAVÍK

SUÐURLAND

FÉLAGSSTÖRF

SKRIFSTOFA FEBSEL
Opin fimmtudaginn

23. janúar kl. 13:00-14:30

OPIÐ HÚS
Fim. 23. janúar kl. 14:45

EINHVERS STAÐAR ÞÚ
Björgvin Þ. Valdimarsson

kynnir nýja plötu

Kaffi 200 kr.
Kaffi og kökur 1500 kr.

HEILSA

Energy Touch
- Nudd 

- Heildræn
með  höndlun

Cand.mag. í íþróttafræðum,
nálastungur, yoga, 
NLP-master/coach,

heilsunuddari, 
Hugræn atferlismeðferð,

meta medicine.

Ragnhildur 
Sigurðardóttir
 Sími 693 2197

ragnhildurgagga.is

Yoga Nidra

Göggu leikfimi

3., 5. og 7. feb.

m/Jane Fonda ívafi
5. og 7. feb.

Selfosskirkja
Messað verður í Selfosskirkju kl. 
11 sunnudaginn 26. janúar nk. 
Sr. Gunnar Jóhannesson þjónar 
fyrir altari. Edit Molnár leikur á 
orgel og kór Selfosskirkju leiðir 
safnaðarsönginn. 

Sunnudagaskólinn fer fram í 
safnaðarheimilinu og hefst kl. 
11. Sjöfn Þórarinsdóttir hefur 
umsjón með sunnudagaskólan-
um ásamt leiðtogum. 

Einnig er kyrrðarbæn alla 
þriðjudaga kl. 12 og morgun-
bænir alla miðvikudaga kl. 10 
(og kaffisopi á eftir). Verið hjart-
anlega velkomin.

Hrunakirkja
Kvöldvaka sunnudaginn 26. 
janúar kl. 20. Kirkjukórinn syngur 
sálma og hugljúf lög innan um 
hugvekjur, orð og bæn. Verið öll 
velkomin!

Hrepphólakirkja
Kirkjuskólinn hefst að nýju laug-
ardaginn 25. janúar kl. 11. Verið 
öll velkomin!

Ólafsvallakirkja
Guðsþjónusta sunnudaginn 26. 
janúar kl. 11. Kirkjukórinn syngur 
undir stjórn Þorbjargar Jóhanns-
dóttur. Verið öll velkomin!

Skálholtsdómkirkju
Messa í Skálholtsdómkirkju 
sunnudaginn 26. janúar kl. 11. 
Sr. Kristín Þórunn Tómasdóttir 
þjónar og Jón Bjarnason leikur á 
orgel og leiðir safnaðarsöng. 
Kaffisopi á eftir. Innilega vel-
komin!

Sólheimakirkju
Guðsþjónusta í Sólheimakirkju 
kl. 14. Sr. Kristín Þórunn og Jón 
organisti þjóna. Innilega vel-
komin!

Þorlákskirkja
Guðsþjónusta kl. 17:00. Léttara 
form. Verum öll velkomin.

FUNDIR

Vöfflukaffi
Vöfflukaffi Framsóknar,

nk. laugardag 25. janúar 
kl. 11 á Eyraveginum 
Arnar Freyr Ólafsson

sérstakur gestur.

Allir velkomnir.

Hamar/Þór tryggði sér sæti í 
undanúrslitum bikarkeppni 

kvenna í körfubolta þegar þær 
-

Hamar/Þór átti leikinn frá 

í 1. leikhluta og í hálfleik var 

var meira jafnræði með liðunum 
en þær sunnlensku enduðu á að 

Abby Beeman var stigahæst 

Ljósmynd: Jón Gautur Hannesson.

Hamar/Þór í undanúrslit
hjá Hamri/Þór og skoraði 20 
stig. Einnig tók hún níu fráköst 
og sendi tíu stoðsendingar. Hún 
hefur verið lykilmaður hjá lið-
inu á tímabilinu.

Undanúrslitin verða í Smár-
anum í Kópavogi þriðjudaginn 
18. mars. Auk Hamars/Þórs 
eru Þór Akureyri, Njarðvík og 
Grindavík í undanúrslitum. Ekki 
er búið að draga hverja Hamar/
Þór fær sem andstæðing.

Héraðsmót HSK í skák 2024 
fór fram í Selinu á Selfossi 

mánudaginn 13. janúar síðast-

að fara fram í desember, en var 
frestað vegna veðurs.

Til keppni mættu sex sveitir 
þar sem hver sveit var skipuð 
fjórum aðilum. Mótið var veru-
lega jafnt og skemmtilegt í alla 
staði, þar sem úrslitin réðust í 

síðustu skák þar sem telft var 
fram á síðustu sekúndu.

Úrslit mótsins urðu eftirfarandi:
Dímon A- 16 vinningar
Selfoss A- 15 vinningar
Þór Þorlákshöfn- 14 vinningar
Dímon B- 8 ½ vinningar
Selfoss B- 5 ½ vinningar
Umf. Gnúpverja- 1 vinningur

Úrslitin réðust í síðustu
skák á héraðsmóti HSK

Sigursveitin frá Dímon A, f.v. Gregory Nemeth, Egill Steinar Ágústsson, 
Magnús Pálmi Örnólfsson og Stefán Arnalds. Einnig tefldi Anton Vignir Guð-
jónsson eina skák fyrir sigursveitina.

Leikfélag Selfoss er á fullu 
að æfa verkið Átta kon-

ur í Litla leikhúsinu við Sig-
tún. Verkið er glæpsamlegur 
gamanleikur sem fjallar um sjö 
konur sem tengjast fjölskyldu-
böndum og sú áttunda bætist 
svo við. Þær fara í bústað árið 
1963 á Þingvöllum og ætla að 
eyða nokkrum dögum saman. 
Þarna er eiginkona, dætur, mág-
kona, tengdamamma, ráðskona 
og þjónustustúlka. Einn karl-
maður er í sýningunni. 

Djúsinn er í kvenhlutverkunum
Í sýningunni eru allavega sjö 
lög sem gætu endað í átta að 
sögn Rakelar Ýrar Stefáns-
dóttur, leikstjóra verksins. Hún 
segir leikritið vera einhvers 
konar blöndu af Chekhov og 
Agatha Christie.

Aðspurð að því hvernig hafi 
gengið að fá átta konur til að 
taka þátt í verkinu segir hún 
það hafa gengið mjög vel. „Við 
vorum með workshop sem gekk 
ótrúlega vel. Það komu mjög 
margir. Við fengum líka fullt af 
nýjum andlitum svo komu líka 
nokkrir sem hafa ekki verið að 
leika í nokkur ár. Svo endaði 
leikhópurinn þannig að þetta er 
bara frábært einvalalið leikara 
hérna. Ég er heppin með leik-
hóp.“

Hún segir að slegist hafi 
verið um eina karlhlutverk 

verksins. „Það voru líka ein-
hverjir karlmenn sem slógust 
um kvenhlutverkin. Ég var al-
veg opin fyrir því en þetta end-
aði svona að það er bara einn 
karlmaður sem er í verkinu. En 
verkið fjallar um þessar konur. 
Þar er allur djúsinn og karakter-
sköpunin og allt saman.“

Uppáhaldslög Eddu 
Heiðrúnar í sýningunni
Rakel segist vera hissa að verk-
ið hafi ekki verið sett upp oftar 
og segist hafa rekist á það fyrir 
tilviljun.

„Það er margt skemmtilegt 
við þýðinguna sem við eigum 
eftir Sævar Sigurgeirsson. Þetta 
er skrifað 1960 og frumsýnt þá í 
París af Robert Thomas frönsku 
leikskáldi. Hann fékk verðlaun 
fyrir og var það mjög vinsælt. 
Þar er það ekki með lögum og 
söngvum. Þannig að uppruna-
lega leikverkið er meira gaman-
leikur en ekki tónlist.“

Árið 2002 var gerð bíómynd 
úr leikritinu í Frakklandi sem 
varð mjög vinsæl.

„Hún var með ótrúlega 
flottum og frægum leikkonum 
sem maður kannast við og þá 
voru þessi lög sett inn. Það eru 
frönsk lög og myndin á frönsku. 
Svo er Edda Heiðrún Bachman 
að setja þetta upp í Þjóðleikhús-
inu leikárið 2005/2006 og hún 
og Sævar vinna lög  og texta í 

íslenskri þýðingu. Hún tekur 
þá bara ákvörðun um að velja 
lög sem voru uppáhaldslögin 
hennar sem hún gæti tengt við 
þetta tímabil. Það er ótrúlega 
skemmtilegt að við séum kom-
in með þau lög frá Eddu. Svo 
erum við aðeins að leyfa okkur 
að finna tónlist frá þessum tíma, 
60s, og setja það inn í verkið og 
leyfa því að njóta sín.“

Rakel segir það viðeigandi 
að setja upp leikrit sem gerist 
á þessum tíma. „Það eru ein-
hvern veginn allir með þessa 
nostalgíu núna, þessi 60s tími.“

Það gengur furðuvel að 
hennar sögn að finna leikmuni 
og búninga fyrir sýninguna.

„Það er vissulega krefjandi. 
Sérstaklega fyrir mig sem leik-
stjóra að ákveða hvaða stíl ég 
ætti að nota af því það voru 
auðvitað nokkrir stílar í gangi 
og svo fór eftir því hvað fólk 
átti mikinn pening hvað þau 
voru að kaupa á heimilið. Við 
erum að reyna að nota eitthvað 
sem er fágað og flott í leik-
myndina.“

Vön því að vera í öllu
Átta konur er fyrsta leikritið 
í fullri lengd sem Rakel leik-
stýrir en hefur hún samt reynslu 
af faginu.

„Ég hef unnið mikið með 
börnum og unglingum. Ég leik-
stýrði til dæmis styttri útgáfu af 
Annie á Blönduósi, unglinga-
deildinni þar. Þar var rosa flott 
árshátíð í félagsheimilinu sem 
er með geggjað svið. Svo hef 
ég verið að vinna með mikið af 
tónlistarfólki, hef leikstýrt ýmis 
konar tónlistarmyndböndum og 
jafnvel verið sjálf á myndavél-
inni og gengið í allskonar störf. 
Þannig að ég er vön því að vera 
allt í öllu.“

Rakel er menntuð leikkona 
frá Listaháskóla Íslands og 
hefur hingað til meira verið að 
leika en leikstýra.

„Ég hef fyrst og fremst verið 
að vinna í Borgarleikhúsinu að 

leika þar síðustu fjögur ár. Ég 
hef verið í ýmsum verkum; 
Sölumaður deyr, Níu líf, Fí-
asól, Emil í Kattholti og Þétting 
hryggðar til dæmis. Ég er búin 
að leika á öllum sviðum í Borg-
arleikhúsinu, það er gaman. En 
fyrst og fremst á Stóra sviðinu 
í einhverjum söngleikjum og 
svoleiðis. Það er alveg gífuleg 
reynsla sem maður fær þaðan 
og nær að nýta sér í þetta.“

Byrjaði í Leikfélagi Selfoss
Rakel er ekki ný í Leikfélagi 
Selfoss. Hún byrjaði að leika 
þar sem krakki.

„Það er ótrúlega skemmti-
legt af því ég kem hérna inn 
sem krakki 10 eða 11 ára af því 
að foreldrar mínir voru að leika 
hér. Þau byrjuðu að taka þátt 
í leikfélaginu sem var í Flóa-
hreppi og voru að leika þar. 
Svo stóð ég hérna fyrir tveimur 
dögum með þeim sem eru að 
smíða leikmyndina og þeir 
voru að segja söguna þegar þeir 
fengu foreldra mína til þess að 
taka þátt í Gaukshreiðrinu sem 
hefur verið 2001 eða 2022 hér 
í leikfélaginu. Það er ástæðan 
fyrir því að við erum hér og ég 
er komin hingað 20 og eitthvað 

árum síðar að leikstýra. Það er 
skemmtilegt.“

Frumsýnir og fer svo 
til Danmerkur
Æfingar á Átta konur hafa 
gengið mjög vel en segir Rakel 
að ferlið geti verið púsluspil.

„Oft byrjar maður í kósý-
heitum með leikhópnum bara 
að lesa og fara aðeins út á gólf. 
Svo þarf maður að púsla öllum 
hinum deildunum. Það þurfa 
allir pláss. Leikmyndin þarf 
pláss og hár og smink. Maður 
þarf að bera virðingu fyrir því.“

Ferlið á verkinu byrjaði í lok 
nóvember með leiksmiðjum og 
hlutverkaskipan. Síðan hefur 
hópurinn verið á fullu síðan 4. 
janúar að koma verkinu saman. 
Frumsýning er 14. febrúar.

Næsta verkefni hjá Rakel er 
söngskóli í Danmörku. Skólinn 
heitir Complete Vocal Techni-
que og er þriggja mánaða nám.

„Þannig að ég ætla bara að 
frumsýna og svo fer ég. Það er 
mjög spennandi. Það er næsta 
reynsla sem ég ætla að sækja 
mér,“ segir Rakel að lokum

EHJ

Glæpsamlegur gamanleikur á Selfossi

Verslunin Þór HF á Selfossi 
fagnar eins árs afmæli í 

lok janúar. Hún sérhæfir sig í 
að veita fagfólki og heimilum 
gæðavörur á sviði verkfæra og 
vinnuvéla.

Þorgrímur Sveinsson, mark-
aðsstjóri fyrirtækisins, segir þau 
langa að nota tækifærið til að 
þakka samfélaginu fyrir frábær-
ar viðtökur og hlýjan stuðning á 
þessu fyrsta ári. „Af því tilefni 
ætlum við að vera með spari-

Þór HF fagnar eins árs afmæli
kaffi frá 3. til 7. febrúar, þar sem 
boðið verður upp á veitingar, 
kaupauka fyrir viðskipti yfir 
15.000 kr. og sérstaka afslætti á 
völdum vörum.“

„Við teljum að þessi áfangi 
sé ekki aðeins mikilvægur fyrir 
okkur sem fyrirtæki heldur einn-
ig jákvætt dæmi um kraftinn 
og fjölbreytnina í samfélaginu 
á Selfossi,“ segir Þorgrímur í 
samtali við Dagskrána.

Hr. Eydís gaf út nýja ´80s 
ábreiðu föstudaginn 17. 

janúar og í fyrsta skipti er ábreið-
an íslensk og er það lagið Presley 
með hljómsveitinni Grafík.

Lagið kom út á plötunni 
Leyndarmál árið 1987 og varð 
mjög vinsælt. Platan seldist líka 
feikilega vel eða í um átta þúsund 
eintökum sem þótti virkilega vel 
heppnuð plötusala. Eftir hljóm-
sveitina Grafík liggja mörg gríð-
arlega vinsæl lög sem heyrast enn 
í dag og sveitin hefur líka alið af 
sér tvær risastjörnur í íslensku 
tónlistarlífi, þau Helga Björns og 
Andreu Gylfa, auk fjöldans alls 
af frábærum hljóðfæraleikurum 
sem léku með sveitinni.

„Það var búið að standa lengi 
til að taka eitthvað með Grafík, 
við sáum reyndar fyrir okkur 
að taka lagið Þúsund sinnum 

Erna Hrönn sem Andrea Gylfa
segðu já sem er auðvitað alveg 
æðislegt. En Erna Hrönn var með 
aðra hugmynd, hún vildi taka 
Presley. Við prufuðum lagið með 
henni og bara vá, Erna Hrönn al-
gjörlega negldi það og við höfum 
tekið það á tónleikum síðan,“ 
segir Örlygur Smári, söngvari og 
gítarleikari Hr. Eydís.

Hægt er að fylgjast með 
hljómsveitinni á samfélags-
miðlum:

Youtube: eydisband
Instagram: eydisband
Facebook: Hr. Eydís (hreydis-
band)
TikTok: eydisband

Samband sunnlenskra 
kvenna afhenti HSu gjafir

Þann 14. janúar fór fram 
formleg afhending á tveim-

ur gjöfum sem Samband sunn-
lenskra kvenna gaf til Heil-
brigðisstofnunar Suðurlands í 
Árnes- og Rangárvallasýslum 
á árinu 2024. Annars vegar var 
þetta gjöf til heilsugæslunnar 
á Selfossi, lífsstílsmóttöku, en 

Body Composition Analyzer 
sem mælir líkamssamsetningu; 
verð þessa tækis var 1.206.465 
krónur. Þetta tæki nýtist til 

kjörþyngd, t.d. barna og ung-
menna, fólks með sykursýki og 
einnig nýtist tækið fyrir full-
orðið fólk á heilsugæslunni sem 

sjúkdóma. Samskonar tæki var 

í Rangárþingi á haustmán-
uðum og kostaði það 1.281.870 
krónur. Alls gaf því Samband 
sunnlenskra kvenna Heilbrigð-

fyrir 2.488.335 krónur á árinu 
2024. Með því að þessi tæki 
séu komin á heilsugæslurnar í 
báðum sýslum, þá er þjónustan 
komin til fólksins og það þarf 
ekki að ferðast um langan veg. 
Samband sunnlenskra kvenna 
fjármagnar þessa styrki sína 
eingöngu með sölu gjafakorta, 
sem eru til sölu á heilsugæslu-
stöðvunum í Árnes- og Rangár-
vallasýslum og einnig hjálpast 
allar félagskonurnar í kven-
félögunum 25 sem eru í SSK, 
að við að selja kortin, en seld 
eru 4 kort saman á 2.500 krón-
ur. Einnig er hægt að hafa sam-
band við stjórnarkonur í SSK ef 
ykkur vantar kort, eða við Sól-
veigu formann í síma 869 6534 
eða á email ssk@kvenfelag.is.

Sjúkrahússjóður Sambands 
sunnlenskra kvenna var stofn-
aður árið 1952, þegar byrjað 
var að safna fyrir sjúkrahúsi 
með framlögum frá kven-
félögunum en frá árinu 1968 
hefur fjár verið aflað með fjár-
öflunum og var byrjað að selja 
jólakort það ár sem hefur svo 
þróast yfir í gjafakort á síðustu 
árum. Þessar gjafir sem nú eru 
gefnar eru framlag allra 870 
kvennanna sem eru félags-
konur kvenfélaganna í Árnes- 
og Rangárvallasýslum til heil-
brigðismála í umdæminu þeirra 
og vonast þær til að þessar 
gjafir nýtist vel og þakka þær 
af alhug öllum sem hafa veitt 
þessu verkefni stuðning.


